
Kasa Secu� جـ�ۆری  لـ�ە  چاودێـ�ری  یكامێـ�رای 
rity Camera بەرهەمــی كۆمپانیــای TP-linkە، ئــەم 
كامێرایە بۆ گواستنەوەی فیلمەكان پێویستی بە كێبڵ 
نییــە و لــە رێــگای وای-فایــەوە فیلــم دەگوازێتــەوە، 
باتریی تایبەتی خۆی لەگەڵدایە كە شەحن دەبێتەوە و 
لەكاتی بڕانی كارەباش كێشەیەكی ئەوتۆی بۆ نایەتە 
full HD پێش. كوالیتی كامێراكە 1080پیكسلە واتە

یــە. هــەر بــەو كوالیتــەش وێنــەكان بۆ ســەر مۆبایلی 
ئایفۆن یا ئەندرۆید دەگوازێتەوە. هابێكی تابەتیش بۆ 
كامێراكــە دانــدراوە كە باترییەكەی شــەحن دەكاتەوە و 

بەهێزی دەكات. كامێرای ناوبراو لەكاتە هەستیارەكاندا 
زەنگی مەترســی لێــدەدات و دەنگــی دەوروبەر تۆمار 
دەكات. ئەو فیلمانەی كامێراكە دەیگرێت دەكرێت هەر 
لە ئینتەرنێتدا تۆمار بكرێن، شوێنیكی تایبەتی هەیە 
لە ئینتەرنێتدا بۆ هەڵگرتنی ڤیدیۆ تۆماركراوەكان، تا 
دوو رۆژ دەكرێت فیلم و وێنەكان لە شــوێنی تایبەتی 
خــۆی لــە ئینتەرنتێدا ئەرشــیف بكرێن، بــەڵام ئەگەر 
پێویســتی كــرد كاتەكــە زیاتــر بكــەی ئــەوە تێچووی 
بــە  و  دەوێــت  خــۆی 

خۆڕایی نییە.

كامێرایەكی چاودێریی وایەرلەیس

هیدفۆنێك ئەركی وەرگــــــــــــــــــــــــێڕان ئەنجام دەدات

ئامێـــرەكان  دەدەن  هـــەوڵ  كۆمپانیـــاكان  هەمیشـــە 
بچـــووك و بچووكتـــر بكەنـــەوە، ئێســـتا ســـەردەمی 
ئـــەو  نەمـــاوە،  زەبەلاحـــەكان  كۆمپیوتـــەرە 
كۆمپیوتەرانـــەی كـــە كاتێـــك دادەگیرســـان دەنگێكـــی 
زۆر و توانایەكـــی كەمیـــان هەبـــوو، ئێســـتا گشـــت 
رۆیشـــتوون. بوونـــەوە  بچـــووك  بـــەرەو  ئامێـــرەكان 

نوێتریــن كۆمپیوتــەری بچــووك كــە لــەم دواییــە 
لەلایــەن asusەوە بەرهەم هاتووە كۆمپیوتەری جۆری 
بــە  كۆمپیوتەرەكــە  راســتە  Asus ProARt PA90ە. 
قــەوارە بچووكــە بــەڵام سیســتەمێكی زۆر بەهێــزی 
لەگەڵدایــە. پرۆسیســەرەكەی لــە نــەوەی نۆیەمــی 
ئەنتەلە. ســێ درایڤی داتا هەڵگرتنی تێدایە دوویان 
توانــای  هەڵگرتنــی 512 گیگابایــت داتای هەیەو 
لــە جــۆری  هارددیســكە كــە توانــای  یەكیشــیان 
هەڵگرتنــی یــەك ترابایــت داتــای هەیــە. دەنگێكــی 
یەكجار كەمی هەیە. سیســتەمی فێنك كەرەوەی بە 
جۆرێك دروستكراوە كە ئەگەر گەرما بگاتە 80 پلە 
ســانتی گرادیش، قەپاغەكەی سەری هەڵدەگیردرێت 

و هەوای نوێ فێنك رادەكێشێ.

»لیلــی تیزێن« لە بــواری داهێنانی تەكنەلۆژیای 
نوێــدا كار دەكات، دایــك و باوكی ناوبراو بە گەشــتێك 
چــوون بــۆ ناوچــەی ئالپ، بــەڵام چونكــە تەنیا یەك 
زمانیــان دەزانــی كێشــەیەكی زۆریــان بــۆ پەیــدا بــوو، 
هەرچەنــدە »تیزێــن« چەند پرۆگرامێكــی تایبەت بە 
وەرگێڕانــی لەســەر مۆبایلەكانیــان دابەزاندبــوو، بەڵام 
ســوودی نەبوو. هەربۆیە »تێزین« بڕیاریدا هیدفۆنێك 
بەرهــەم بێنــێ كــە هەمیشــە لەگــەڵ بەكارهێنەركەی 
دابێ و پێویستیش نەكات بە دوو جار وەرگێڕان بكات 

ئامێــری Link Drive گرنگییەكــی زۆری هەیــە 
بــۆ ئۆتۆمبیلە سیســتەم كۆنــەكان، چونكە ئۆتۆمبیلە 
نوێــی و گرانباییــەكان خۆیــان ئــەو سیســتەمەیان تێدا 
هەیــە، ئامێــری ئامــاژە بــۆ كــراو ئەركــی ئەوەیــە كە 
ئەركەكانی وەڵامدانەوەی پەیوەندییەكان، كەش و هەوا 
و چۆنییەتــی رێگاوبانــەكان بــە دەنگ بە شــۆفێرەكە 

رادەگەیەنێ..
كاركــردن بــەو ئامێــرە زۆر ئاســانە، ئامێرەكــە لــە 
شــوێنی چەرخــی جگــەرە دەخرێــت، دواتــر لەگــەڵ 

بەهۆی بلوتوســەوە لەگــەڵ مۆبایلەكەت جا 
 ios چ سیســتەمی ئەندرۆیــد بێــت یان
پەیوەنــد دەدرێــت، دواتــر دەســتەواژەی 
بــە  دەڵێیــت،   »hey google«

دەربڕینــی ئــەم دەســتەواژەیە، یارمەتیــدەری دەنگــی 
گــوگڵ واتــە google assistant بــۆ گشــت ئەركەكان 
و  ژاوەژاو  ئامێرەكــە  مایكەكانــی  دەدات،  یارمەتیــت 
دەنگەدەنگــی رێگاوبــان ناهێڵێــت، شــۆفێر دەتوانێــت 
بــە دەنگــی خــۆی بــە ئامێرەكــە بڵێت، ئــەم رێگایەی 
پێیدادەڕۆیــن قەرەباڵغــە، چ رێگایــەك بۆ گەیشــتن بە 
مەبەســت گونجــاوە، یان كەش و هــەوا چۆنە، دەكرێت 
هەواڵەكانــی رۆژت پــێ رابگەیەنێ، یــان كەناڵەكانی 
رادیــۆی بگۆڕێــت، لەكاتــی هاتنــی پەیوەندییەكــی 
تەلەفۆنیــدا پێــت دەڵێــت چ ژمارەیــەك یــا چ 
كەســێك پەیوەندیت پێــوە دەكات، بە دەنگی 

پێی دەڵێی وەڵام بداتەوە یان دایبخات...

ئۆتۆمبیلی كۆن و تەكنەلۆژی نوێ

هیدفۆنێك ئەركی وەرگــــــــــــــــــــــــێڕان ئەنجام دەدات
وەك زۆربــەی ئاپــی مۆبایلــەكان، لەســەرەتادا دەبــێ 
رســتەكەت بۆ زمانی مەبەســت دیاری بكەی و پاشان 
بەرامبەرەكــەت دەبــێ گوێــی لێبگــرێ و پاشــان وەڵام 
 WT2 بداتــەوە.. بــەڵام هیدفۆنەكانی »تیزێن« كە بە
Plus ناسراون، راستەوخۆ زمانەكە دەگوازێتەوە، ئەگەر 
هەردوولایەن ئەم هیدفۆنەیان لەگوێ دابێ كارەكە زۆر 
ئاســان دەبێــت، وەك ئــەوە وایە دوو كــەس پێكەوە بەبێ 
گرفــت قســە بكــەن، هیدفۆنەكــە بۆ 36 زمــان كاری 

وەرگێڕان دەكات.

ئەوانــەی نەخۆشــن بەتایبەتی بەســاڵاچووان، لەبیریان دەچێت 
چ كاتێــك حــەب و دەرمانەكانیــان بخــۆن، ئەمەش مەترســی 

بۆ ســەر تەندروســتیان دروست دەكات. هەربۆیە داهێنەرێك 
بەناوی )ئامانۆیل مۆســینی( ئامێرێكی بەم مەبەســتە 

داهێناوە.
باوكــی )ئامانویــل( بەهــۆی ئەوەی لەكاتــی خۆیدا 
دەرمانەكانــی نەخواردبــوو، جەڵتــە لێیــدا و مــرد، ئــەم 
رووداوە وای لــە )ئامانویــل( كــرد بیــر لــە داهێنانێــك 

بكاتەوە، بۆیە ئامێری pillo healthی داهێنا.
ئەم ئامێرە  لە پێشدا پرۆگرامی دەدرێتێ كە چ كەسێك 

لــە چ كاتێكــدا دەبێت حەبەكانــی بخوات، بۆیە لەكاتی خۆیدا 
جــەرەس لێــدەدا و ئەگــەر نەخۆشــەكە گوێــی پێنــەدا كەســانی 
نزیكی ئاگادار دەكاتەوە. دەرمانەكان هەر لە خودی ئامێرەكەدا 
رادەگیردرێن. جگە لەو ئەركە دەكرێت لەو ئامێرە پرســیاری 
پزیشــكیش بپرســی و هەروەها دەكرێت بپرســی كاریگەری 

ئەو حەب و دەرمانانەی ئێستا بەكاری دێنێ چۆنە..

ئامێرێك خواردنی دەرمان 
بیر نەخۆشان دێنێتەوە

هەر جارە و وەڵامی 
پرسیارێك

چــۆن  دەپرســێت  ئازیــز  خوێنەرێكــی 
دەكرێــت ئــەو وێنــە و فایلانەی كە لەســەر 
مۆبایلەكەم فڕێ دراون بیانگەڕێنەمەوە؟

گەڕاندنــەوەی  بــۆ  بەڕێــز  خوێنــەری 
مۆبایلەكــەت  ســەر  ســڕاوەكانی  فایلــە 
و  ڤیدیۆیــی  و  وێنــە  فایلــی  زۆری  بــە 
دەنگــن، دەكرێــت بە ئەپلكەیشــنی تایبەت 
بیانگەڕێنیــەوە، لــەو نێــوەدا ئەپلكەیشــنی 
ئاپــە  ریــزی  لــە   DiskDigger
ســەركەوتووەكان دێــت. تایبەتمەندییەكانی 
دەتوانــی  نموونــە  بــۆ  گەلێكــن،  ئاپەكــە 
تەنیــا یــەك جــۆر فایــل بگەڕێینــەوە، وەك 
وێنــەكان، یــا ڤیدیــۆكان.. جیــاوازی ئــەو 
پرۆگرامــە لەگــەڵ پرۆگرامەكانــی دیكە 
لەوەدایــە كــە پرۆگرامــی ســڕاوە تەنانــەت 
دەگەڕێنێتــەوە،  سیســتەمیش  لەســەر 
لەســەر  تەنیــا  پرۆگرامــەكان  زۆربــەی 
میمــۆری فایلــەكان دەگەڕێننــەوە، بــەڵام 
ئەو پرۆگرامە ســەر سیســتەمیش فایلەكان 

دەگەڕێنێتەوە.
فۆرماتیــش  مۆبایلەكــەت  ئەگــەر 
ســڕاوەكان  فایلــە  دیســان  كردبێتــەوە، 
دەگەڕێنێتــەوە. پرۆگرامەكــە بــۆ ئەو كاتە 
باشــە كــە بەبــێ ویســتی خــۆت مۆبایــل 
فۆرمات دەكەی و پاشــان هەست پێدەكەی 

كە فایلی گرنگت لەدەست داوە..

رۆبۆتێك وەك چـــــــــــــــــــــــــــــــــــــــــــــــــاودێری ماڵەوە
لــە پیشــانگای CES2019دا رۆبۆتــەكان پانتاییەكی 
زۆریان لە پی شانگاكە داگرتبوو، لە رۆبۆتی منداڵان 
و بــە ســاڵاچووانەوە بگــرە هەتــا رۆبــۆت بــۆ ئــەرك و 
رۆبۆتــی   misty robotics كۆمپانیــای  دژوار.  كاری 
جــۆری Misty II خســتەڕوو، ئەمــە هەمــان رۆبۆتــی 
پارســاڵ بــوو بــەڵام بــە هەندێــك دەســتكاری و ئەركــی 
زیاتــرەوە.. رۆبۆتەكە زیاتر تایبەتە بۆ ئەركی چاودێری 
و ئەمنییەت، دەكرێ وەك پاسەوانێك یان وەك سەگێكی 

چاودێری ماڵەوە ئەركەكانی ئەنجام بدات. جیاوازییەكی 
بەرچــاو لەگــەڵ رۆبۆتــی پێــش خۆی ئەوە بــوو كە ئەم 
رۆبۆتــە دەكرێــت پرۆگرامــی بــۆ دابندرێتــەوە و ئەركی 
زیاتر یان گۆڕانكاری لە ئەركەكانیدا بێت، خوێندكاران 

و شارەزایانی ئەم بوارە دەتوانن سوودی لێوەربگرن.
ئەندرۆیــد  و  وینــدۆز  سیســتەمی  دوو  رۆبۆتەكــە 
دەخوێنێتــەوە، كامێرایەكــی k4ی لەســەرە، لــە رێــگای 
دیكــە  ئامێرەكانــی  و  مۆبایــل  لەگــەڵ  وای-فایــەوە 

كۆداكۆپتەرەكان، واتە فڕۆكە بچووكەكانی تایبەت بە 
فیلم هەڵگرتنەوە ئەركی فیلم هەڵگرتنیان بۆ كاروباری 
ســینەمایی و تەلەڤزیۆنی ئاســان كردووە، بەڵام گرفتێك 
بــۆ بەكارهێنەرەكــەی هەیە ئەویش كاتێك تیشــكی خۆر 
زۆر دەبێت بەكارهێنەر ناتوانێت وەك پێویســت كۆنترۆڵی 
فڕۆكەكە بكات چونكە تیشكەكان ئیزن نادەن فڕۆكەكە 
لــە ئاســماندا بــەو جــۆرەی پێویســتە ببینــدرێ، ناچــار 
بەكارهێنــەر دەبێت لە چاویلكە ســوود وەربگرێت، ئەگەر 
ئەمەش بكات ناتوانێت وەك پێویســت لە ســەر مۆبایلەكە 
كۆنترۆڵــی بــكات. كۆمپانیــای DJI كۆنترۆڵــی جۆری 
mavic2ی بەرهەم هێناوە كە خۆی شاشەیەكی تایبەتی 

هەیــە و بەكارهێنــەر پێویســت نــاكات چاو لــە فڕۆكەكە 
كۆنترۆڵەكــەوە  شاشــەی  لــە  دەكرێــت  بەڵكــو  بــكات، 

فڕۆكەكە ببینێت.
 DJI Smart Controller ریمۆت كۆنترۆڵەكە بە جۆری
ناســراوە، لە سیســتەمی ئەندرۆیدی ســوود وەردەگرێت. 
شاشــەكەی 5.5 ئینجــە و بەقــەد شاشــەی مۆبایلێــك 
دەبێــت، بــۆ هەموو جۆرە كەش هەوایــەك دەبێت، واتە لە 
پلــەی گەرمی و ســاردیدا دەكرێت ســوودی لێبیندرێت، 
میمــۆری  هەیــە،  وای-فــای  و  بلوتــوس  سیســتەمی 
كۆنترۆڵەكە 16 گیگابایتە و دەكرێت كارت میمۆریشی 

بۆ دابندرێ.

كۆنترۆڵێكی تایبەت بۆ كۆداكۆپتەرەكان

ماڵپەڕێك بۆ 
دابەزاندنی فیلمەكانی 
یوتیوب و  سایتەكانی دی

هەمــوو لایەكمــان دەزانیــن گەورەتریــن 
ماڵپــەڕی تایبــەت بە ڤیدیۆ و كورتە فیلم، 
ماڵپــەڕی یوتیوبــە، هەتــا ئــەو دواییانەش 
یوتیــوب  لــە  فیلمێــك  دابەزاندنــی  بــۆ 
دوگمەیــەك یــا فەرمانێكــی تایبــەت لــە 
خودی ماڵپەڕەكەدا نییە، بەڵكو لە رێگای 
شــێوازی تایبــەت یــا ماڵپــەڕی تایبەتــەوە 

دەكرێ فیلمەكان دابەزێنی.. 
یەكێــك لە ماڵپەڕە گرنگەكانی تایبەت 
بەدابەزاندنی فیلم لە یوتیوب و سایتەكانی 
clipconverter.. ماڵپــەڕی  دیكــە 
هــەر  ئاســانی  بــە  لــەم ماڵپــەڕەدا  cc/ە، 
فیلمێــك مەبەســتت بێ چ لــە یوتییوب یا 
ســایتی دیكــە دابەزینی، ســەرەتا فیلمەكە 
بكــەوە و  ئەدرەســی فیلمەكــە كۆپــی بكە 
clipconverter.. ماڵپــەڕی  دواتــر 
cc/ بكــەوە و لــە بۆكســێكدا ئەدرەســەكە 
كۆپــی بكە و ئەوكات بە ئاســانی دەتوانی 
لینكــی  چونكــە  دابەزێنــی  فیلمەكــە 
دابەزینت دەداتێ.. تایبەتمەندییەكی دیكە 
ماڵپەڕەكــە ئەوەیــە دەتوانــی ئــەو فیلمــەی 
مەبەســتە بــە هــەر فۆرماتێــك كــە حەزی 

لێبكەی دایبەزینی.. 
رۆبۆتێك وەك چـــــــــــــــــــــــــــــــــــــــــــــــــاودێری ماڵەوە

پەیوەند دەدرێت، سیســتەمی ناســاندنی روخســار و دوو 
ســپیكەر و كۆمەڵە هەســتەوەرێكی بۆ نەخشــەهەڵگرتن 
لە دەوروبەری خۆی هەیە، جگەلەوەش باسكی تایبەتی 
هەیە بۆ هەڵگرتنی هەندێك كەلوپەل، دەكرێ رۆبۆتەكە 

ببێتــە هاودەمــی منداڵی بچووكــی ماڵەوە یان یاری 
لەگــەڵ ســەگی ماڵــەوەدا بــكات، لیســتی 

ئامــادە  رۆژانــە  پێویســتی  خۆراكــی 
دەكات. 

لەگــەڵ ئــەوەی دا تەكنەلۆژیــا گەیشــتۆتە لوتكە، بەڵام هێشــتاش لە وڵاتی 
ئێمــەدا هــەر بەدەســت لــە دەرگا دەدرێ بــۆ كردنــەوەی دەرگا، ئــەو ماڵانــەی 
جەرەســی دەرگاشــیان هەیــە تەنیــا زەنگــی دەرگای ســەردەمی كۆنــە، پلاكێك 
و جەرەســێك و هیچــی دیكــە! بەڵام لەگەڵ ئەوەشــدا بــۆ مۆبایل هەوڵ دەدەین 

نوێترین مۆبایلەكانی جیهان بەكاربێنین.
ئێســتا ســەردەمی جەرەســی دەرگای ئەلكترۆنیش نەماوە، دەبێت جەرەســی 
دەرگا ســمارت و هۆشــمەند بێــت، لــەم ماوەیــەدا كۆمپانیــای TP-link لــە 

پیشانگای cesدا نوێترین زەنگی دەرگای هۆشمەندی خستەڕوو..
زەنگی دەرگای هۆشمەند كە كۆمپانیای ناوبراوی خستیەڕوو بە جەرەسی 
جۆری Kasa Smart Doorbel ناسراوە. كوالیتی نیشاندان و فیلم هەڵگرتنەوە 
k2یە. لە تەكنەلۆژیای HDR و تیشــكی ســەرووی ســوور سوود وەردەگرێ 
تــا لەو ســاتانەی كە تاریكیشــە یــان رووناكییەكی زۆر هەیە، وێنەی پشــت 
دەرگا بەباشــی نیشــان بدا. زەنگی دەرگای ناوبراو روخساری ئەندامەكانی 
ماڵــەوە دەناســێتەوە، هەروەهــا مایــك و ســپیكەریی تایبەتیشــی لەگەڵدایە. 
فیلمــی ئەوانــەی كە لە دەرگایان دایــاوە هەتا دوو رۆژ لەخۆیدا رادەگرێ، 
بەڵام دەكرێت بە هاوبەش بوون لە خزمەتگوزاری kasa care رۆژەكان زیاتر 

بكەی.

زەنگی هۆشمەندی دەرگا


